






MT			MT
[bookmark: _GoBack]MEMORANDUM TA’ SPJEGAZZJONI
1.	KUNTEST TAR-RETTIFIKA
L-Artikolu 29(7) tad-Direttiva (UE) 2015/2366 jagħti s-setgħa lill-Kummissjoni biex tadotta, wara s-sottomissjoni tal-abbozz tal-istandards tekniċi regolatorji mill-Awtorità Bankarja Ewropea (EBA) u skont l-Artikoli 10 sa 14 tar-Regolament (UE) Nru 1093/2010, att delegat li jispeċifika l-kriterji li għandhom jiġu applikati biex jiġu ddeterminati, skont il-prinċipju tal-proporzjonalità, iċ-ċirkostanzi meta l-ħatra ta’ punt ta’ kuntatt ċentrali tkun xierqa, u l-funzjonijiet ta’ dawk il-punti ta’ kuntatt, skont l-Artikolu 29(4) tad-Direttiva (UE) 2015/2366. 
Fil-11 ta’ Diċembru 2017, l-Awtorità Bankarja Ewropea (EBA) uffiċjalment ippreżentat lill-Kummissjoni l-abbozz tal-istandards tekniċi regolatorji. Il-Kummissjoni adottat l-istandards tekniċi regolatorji fl-14 ta’ Marzu 2019 u nnotifikathom lill-Parlament Ewropew u lill-Kunsill skont l-Artikolu 13 tar-Regolament (UE) Nru 1093/2010. La l-Parlament Ewropew u lanqas il-Kunsill ma oġġezzjonaw għall-istandards tekniċi regolatorji.
Ġie identifikat żball fil-punt (a) tal-Artikolu 1 wara li l-istandards tekniċi regolatorji ġew innotifikati lill-Parlament Ewropew u lill-Kunsill. B’riżultat ta’ dan, dawn l-istandards tekniċi regolatorji ma ġewx ippubblikati f’Il-Ġurnal Uffiċjali tal-Unjoni Ewropea.
Din ir-rettifika tikkoreġi żball fil-punt (a) tal-Artikolu 1 tal-istandards tekniċi regolatorji adottati mill-Kummissjoni skont l-Artikolu 29(7) tad-Direttiva (UE) 2015/2366.
2.	KONSULTAZZJONIJIET QABEL L-ADOZZJONI TAR-RETTIFIKA
L-ebda konsultazzjoni jew valutazzjoni tal-impatt ma hija meħtieġa fir-rigward ta’ din ir-rettifika.
3.	ELEMENTI ĠURIDIĊI TAR-RETTIFIKA
Din ir-rettifika tikkoreġi żball fil-punt (a) tal-Artikolu 1 tal-istandards tekniċi regolatorji adottati mill-Kummissjoni. Din id-dispożizzjoni tistipula li l-ħtieġa li l-istituzzjonijiet tal-ħlas jaħtru punt ta’ kuntatt ċentrali għandha tkun ikkunsidrata xierqa jekk l-għadd totali ta’ aġenti li permezz tagħhom istituzzjoni ta’ pagament tipprovdi kwalunkwe wieħed mis-servizzi ta’ pagament imsemmija fl-Anness I tad-Direttiva (UE) 2015/2366 fi Stat Membru ospitanti taħt id-dritt ta’ stabbiliment fl-aħħar sena finanzjarja huwa ugwali għal jew jaqbeż l-10.
Il-kliem “fl-aħħar sena finanzjarja” ddaħħal b’mod żbaljat fil-punt (a) tal-Artikolu 1 bil-ħsieb li tiġi allinjata l-formulazzjoni ta’ dan il-punt mal-formulazzjoni tal-punti (b) u (c) tal-istess Artikolu, jekk wieħed jassumi li n-nuqqas ta’ dan il-kliem ma kienx intenzjonat.
Madankollu, l-objettiv intenzjonat tad-dispożizzjoni taħt il-punt (a) kien li jiżgura li l-kriterju biex jiġi ddeterminat jekk il-ħatra ta’ punt ta’ kuntatt ċentrali jiġix issodisfat b’mod xieraq hekk kif l-istituzzjoni ta’ pagament tilħaq in-numru determinat ta’ aġenti fi Stat Membru ospitanti (10 jew aktar).
Bl-inklużjoni tal-kliem “fl-aħħar sena finanzjarja”, l-imsemmi kriterju jista’ biss jiġi ssodisfat fis-sena finanzjarja ta’ wara. 
Għalhekk, l-objettiv tal-politika tal-Kummissjoni jintlaħaq bit-tħassir tal-kliem mhux intenzjonat “fl-aħħar sena finanzjarja” fl-Artikolu 1(a) tal-istandards tekniċi regolatorji adottati mill-Kummissjoni.


RETTIFIKA
tar-Regolament Delegat tal-Kummissjoni tal-14 ta’ Marzu 2019 dwar is-supplimentazzjoni tad-Direttiva (UE) 2015/2366 tal-Parlament Ewropew u tal-Kunsill fir-rigward tal-istandards tekniċi regolatorji dwar il-kriterji għall-ħatra ta’ punti ta’ kuntatt ċentrali fil-qasam tas-servizzi ta’ pagament u dwar l-funzjonijiet ta’ dawk il-punti ta’ kuntatt ċentrali


(C(2019)1997)



Fil-paġna 3, fl-Artikolu 1(a) 
għal: 
“l-għadd totali ta’ aġenti li permezz tagħhom istituzzjoni ta’ pagament tipprovdi kwalunkwe wieħed mis-servizzi ta’ pagament imsemmija fl-Anness I tad-Direttiva (UE) 2015/2366 fi Stat Membru ospitanti taħt id-dritt ta’ stabbiliment fl-aħħar sena finanzjarja huwa ugwali għal jew jaqbeż l-10;”
aqra: 
“l-għadd totali ta’ aġenti li permezz tagħhom istituzzjoni ta’ pagament tipprovdi kwalunkwe wieħed mis-servizzi ta’ pagament imsemmija fl-Anness I tad-Direttiva (UE) 2015/2366 fi Stat Membru ospitanti taħt id-dritt ta’ stabbiliment huwa ugwali għal jew jaqbeż l-10;”

